
pertsona
eta taldeen
foro-topaketa
ekainaren 18 eta 19

IURRETA
Oromiño auzoa
Orobioz baserri-aterpean

Larunbata 18- 10.30 - 11.00 : Taldeen eta pertsonen aurkezpen laburra
11.00 -   1.00 : Topaketa  honen espektatibak eta hausnarketak ,  aurrera begirako 

                               ekintza/mobil izazio plana zehaztu ahal  izateko.
        

 3.30  -  7.30 : 1. TALDEA- hausnarketak, zehaztapenak  eta lan ildoa
                                                                         murrizketaren  inguruan

                                 
2 .  TALDEA- hausnarketak, zehaztapenak eta ekimen-lerroa jendeak

   erabakiarekiko errespetuaren inguruan.
Igandea 19- 10.30  -  1.30 :   Taldeen bateratze lana eta ondorio nagusiak atera. Balorazioa eta agurra.

Gaur egun, hainbat mehatxuri aurre egiteko, jendeak
ekimen ezberdinak martxan jartzen ditugu, geure burua,
ingurunea, herriak eta auzoak defendatu asmoz.

Gure bizi-kalitatearen galera gelditzeko, gure iritzia
eman eta berau errespetatzea eskatzen dugu.

Erraustegiak, energi megaproiektu berriak, garraio
azpiegitura erraldoiak, hondakin toxikoak, AHTa, urtegiak,
azalera komertzial handiak, autobide berriak… Horrelako
proiektuak inposatu nahi dituzten lekuetan herritarren aldetik
erantzuna sortzen da. Jendea batzartu eta hitzegiten dugu,
etxeetako leihoak errebindikazioz josita agertzen dira, jendarteko
komunikazioa areagotzen da, eta berezko jarrera sortu egiten
da: “Ez gaude ados egin nahi digutenarekin eta geure herrian,
geure auzoan, gure komunitatean erabaki nahi  dugu, ”.

 Horrelaxe ari da gertatzen hainbat tokitan. Baina, ondo
egiten badugu ere, mehatxuari aurre eginez jarrera sendoa
erakusten badugu ere, hainbatetan jarrera hori herri bateko
gehiengoak defendatzen duela jakin arren; buruzagi eta
erakundeek aurpegira barre egiten digute, ezeztatzen
gaituzte, milioi mordoa gastatzen dute jendearen ahotsa
isilarazteko publizitate kanpainak egiten, batzuetan zuzeneko
errepresioa erabiliz ere.

Azken finean, jendeak erabaki dugunari muzin egiten diote
edota erabakitzea galerazten digute.Gure erabakitzeko
ahalmena baztertuz.

Bestalde aipatutako arazoak, eta bizi kalitatearen galera
hondakin kopuruaren etengabeko hazkundearen eskutik ,
garraioaren zabalkunde izugarria edota energi kontsumoaren
etengabeko gehitzearekin batera datoz
.            Arazo gehitze honi agintarien aurre egiteko moduak
larriagotu besterik ez du egiten egoera.Garraioetan beraien
irtenbidea mota orotako azpiegitura erraldoiak pilatzea da,

energiaren arazoarekin beste horrenbeste . Zaborrak? Erre eta
segi aurrera.     Gero zurikeri  mediatikoa erabiliz eta,
”garapen jasangarria”ren etiketa edozein egitasmoari
jarriaz engainatu nahi gaituzten arren.

Egoera honi aurrez aurre begiratu nahi izan diogunok
sobera ongi dakigu esana dela erraz eta egina garratz. Are gehiago,
agintariek egiten dutena, esaten dutenaren kontrakoa
izan ohi dela ondo dakigu.

Aipaturiko guztia dela eta, zeharo beharrezkotzat jotzen
dugu jendartearen batzartzea. Honela, egoera berean
gaudenok, amankomunean dauzkagunak aurkitzen
saiatuko beharko dugu, denon erreibindikazioak aurrera
ateratzeko eta zor diguten errespetua lortzeko.

Gure etxe aurrean edota umeen eskolaren ondoan jarri
nahi digutenaren inguruan erabakiak hartu nahi baditugu,
arnastuko dugun aireari buruz, pairatu beharko dugun zalapartari
buruz, geure herri, auzo eta kaleei buruzko erabakiak hartu
nahi baditugu, TRESNAK LORTU BEHAR DITUGU.
Azpijokorik gabe, ZUZENEAN ERABAKITZEN
DUGUNA AINTZAT HARTU BEHAR DA ,  .

Baina errespetu hori bermatzeko berehala bildu behar
gara, gaur egun asko garelako inposizioaren eta
irrazionaltasunaren biktimak,  eta martxa hontan, berehala
erantzuten ez badugu. gero eta gehiago izango gara.

Lehenik eta behin, egoera hontan gaudenentzako edota
bide interesgarria iruditzen zaigunontzako , talde eta pertsona
ezberdinen arteko foro-topaketa bat prestatu dugu eta bertan
parte hartzea  proposatzen dizuegu.
              Topaketa honen xedea amankomuneko egoeraren
azterketa eta errebindikazio bateratuak egitea litzateke,jarraian
helburu hoiek lortze arren lan lerro bat planteatu ahal izateko.

       
harremanetarako:

errespetu@euskalerria.org

Deialdi hau talde anitzetako pertsonek egiten dugu .


